
Servizo de Accion Social, Cultural e Deportes. Seccion de Educacion, Cultura e Deportes

Aprobacion das bases do Programa F0301/2024

Por resolucién do Presidente da Deputacion nimero 1045 , do 10 de xaneiro de 2024, aprobaronse as Bases regulado-
ras do programa de subvenciéns a empresas de producion e distribucién audiovisual para o poio & distribucién, comerciali-
zacion e exhibicién audiovisual en lingua galega na provincia da Coruna durante o ano 2024 que se transcriben deseguido:

BASES REGULADORAS DO PROGRAMA DE SUBVENCIONS A EMPRESAS DE PRODUCION E DISTRIBUCION AUDIOVISUAL

PARA O APOIO A DISTRIBUCION, COMERCIALIZACION E EXHIBICION AUDIOVISUAL EN LINGUA GALEGA NA PROVINCIA DA
CORUNA DURANTE O ANO 2024,

Unidade Xestora

Servizo de Accion Social, Cultura e Deportes

Seccion Seccion de Educacion, Cultura e Deportes
Anualidade 2024

Programa F0301/2024

Obxecto

Apoio & distribucién, comercializacion e exhibicién audiovisual en lingua galega na provincia da Corufia durante o ano 2024

Beneficiarios

Persoas fisicas ou xuridicas, constituidas como entidades lucrativas produtoras ou distribuidoras audiovisuais independentes,
establecidas nun estado membro da Unién Europea, que acrediten que realizan as actividades obxecto deste programa

Aplicacion orzamentaria

0612/3343/479

Importe da convocatoria

150.000 €
Este importe podera ser obxecto de modificacion orzamentaria.

Importe do orzamento de gastos

Minimo 10.000,00 €

Importe da subvencién a conceder

Maximo por solicitude 30.000,00 €
Maximo total solicitudes por empresa 45.000,00€

Importe maximo a solicitar

Ata 0 75% do orzamento de gastos subvencionable

Coeficiente de financiamento

Ata 00,75

Exposicion de motivos

A Deputaciéon da Coruiia, no marco das stas competencias, destina importantes recursos a actividade de fomento,

principalmente mediante a concesion de axudas econémicas orientadas a promocion de actividades e investimentos, e
mantemento de centros e servizos considerados de interese publico, coa finalidade de contribuir a que as entidades da

provincia acaden os obxectivos que lles son propios e de fomentar a participacién da cidadania nos distintos ambitos de
actuacion e promover a igualdade de xénero.

1.- BASES XERAIS

Bases Xerais reguladoras dos programas de subvencions da Deputacion Provincial da Coruia, aprobadas por resolucion
do presidente da Deputacion nimero 34561 do 14 de setembro de

2023 (BOP numero 178, luns, 18 de setembro de2023)
2.- BASES ESPECIFICAS

Base 1. Obxectivos e réxime xuridico especifico
1.1 Obxectivos
Con esta convocatoria anual a Deputacion da Corufia quere apoiar a distribucion de contidos audiovisuais en lingua

galega na provincia da Coruna, para axudar a garantir & cidadania da nosa provincia a posibilidade de acceso a filmes,
documentais e peliculas na lingua propia do noso pais.

O campo audiovisual é hoxe en dia un ambito estratéxico na creacién de contidos culturais para calquera sociedade.
A producion de filmes, documentais, contidos dixitais e demais formatos audiovisuais para a sta emision nas diferentes
canles existentes (TV, cinemas, internet, cineclubs, redes e programaciéns publicas...) € unha mostra principal da vitalidade
dunha lingua e dunha cultura, en tanto permite xerar discurso propio cara Si e cara 0s outros e articular un espazo de
referencias propio e reconecible, cunha dinamica auténoma e beneficiosa no sociocultural e no econémico e ao tempo
interconectada e aberta ao resto de espazos culturais do planeta.

Ao tempo, para o ambito especifico da normalizacién lingliistica resulta obvia a importancia estratéxica que ten a
existencia dun espazo de comunicacion e cultura propio, vivo e que se desenvolva no idioma do pais. O proceso a través do
cal a lingua galega foi ganando ambitos de uso e rexistros expresivos ao longo da época contemporanea ten no audiovisual
un factor decisivo, en tanto espazo privilexiado para a construcion de identidade, reforzamento da estima linglistica e
intervencion na percepcion social sobre a modernidade, utilidade e dinamismo da lingua.

0 galego € o principal instrumento conformador e o signo distintivo da nosa cultura. E a producion cultural en lingua
galega enfrontase, obxectivamente, a unha situacion de desvantaxe comparativa con respecto @ producion cultural noutras
linguas, por diferentes motivos histéricos e socioculturais que fan que, ainda que se avanzou notablemente nos aspectos
normativos, o desenvolvemento de politicas de apoio especifico a lingua galega continlde a ser absolutamente necesario
para axudar a corrixir, desde o publico, a situacion de desigualdade que segue a darse —e mesmo a incrementarse- nos
usos sociais.

En Galicia hoxe segue a ser practicamente imposible acceder a unha oferta habitual de cinema en galego se non é na
canle publica de television, e iso a pesar de que neste momento o audiovisual galego esta a vivir unha etapa de recone-
cemento creativo internacional. Actuar na fase da distribucién e exhibicion € unha das claves para corrixir esta situacion e
conseguir normalizar a presenza do galego neste campo.

A Xunta de Galicia, a través da AGADIC, apoia a producion audiovisual galega, mais carece de lifnas especificas de apoio
a exhibicion e distribucion de cinema en lingua galega.

Por todo o anterior, a Deputacién da Coruna, no desenvolvemento das sias competencias en materia cultural, pretende
destinar recursos a actividade de fomento do audiovisual, mediante a concesién de axudas econémicas destinadas a pro-
mocién e comercializaciéon de produtos audiovisuais considerados de interese publico, co obxectivo de contribuir a garantir
o fomento e acceso universal da cidadania da provincia da Coruna a producién cultural en soporte audiovisual en lingua
galega.

Lingua galega

O Estatuto de Autonomia de Galicia, aprobado en 1981, puxo fin no plano legal a prohibicién e discriminacion padecida
pola lingua galega durante a Ditadura franquista, dispofiendo no seu artigo 5° que:

1. A lingua propia de Galicia é o galego.
2. Os idiomas galego e castelan son oficiais en Galicia e todos tefien o dereito de os conecer e de os usar.

3. Os poderes publicos de Galicia garantiran o uso normal e oficial dos dous idiomas e potenciaran o emprego do
galego en todos os planos da vida publica, cultural e informativa, e disporan os medios necesarios para facilitar
0 seu conecemento.

Pola sua banda, a Lei de Normalizacién Linguistica, aprobada en 1983, sinala no seu artigo 4.1 que o galego, como
lingua propia de Galicia, € a lingua oficial das instituciéns da comunidade auténoma, da sta Administracion, da Adminis-
tracion local e das entidades publicas dependentes da comunidade auténoma; no seu artigo 6.1, que os cidadans tenen
dereito ao uso do galego, oralmente e por escrito, nas suas relaciéns coa Administracién publica no ambito territorial da
comunidade autdbnoma; no seu artigo 6.2, que as actuacions administrativas en Galicia seran validas e produciran os seus
efectos calquera que sexa a lingua oficial empregada; no seu artigo 6.3, que os poderes publicos de Galicia promoveran o
uso normal da lingua galega, oralmente e por escrito, nas suas relacions cos cidadans; e no artigo 10 que os topénimos
de Galicia teran como unica forma oficial a galega e que lle corresponde & Xunta de Galicia a determinaciéon dos nomes
oficiais dos topénimos de Galicia.

Finalmente, o artigo 7.1 da Lei 5/1997 da Administracion Local de Galicia especifica que o galego, como lingua propia
de Galicia, tamén o é da stia Administracion local. Ademais, detalla que as convocatorias de sesiéns, ordes do dia, mociéns,
votos particulares, propostas de acordo, resoluciéns nas comisiéns informativas, actas, notificacions, recursos, escrituras
publicas, comparecencias xudiciais e todos os actos de caracter publico ou administrativo que se realicen por escrito en
nome das corporaciéns locais se redactaran en lingua galega. Pola sua parte, desde o ano 2017 esta Deputacion conta
cunha Ordenanza de Usos da Lingua Galega que define o marco linglistico de funcionamento interno e os criterios que
rexen neste aspecto.

A pesar do recollido no devandito marco legal, a evolucién do contexto cultural e a carencia de politicas de apoio a
lingua galega no plano social e educativo nas Ultimas décadas fai que, como sinalan todos os datos dos estudos cientifi-
cos realizados ao respecto, a lingua galega continde hoxe a vivir unha situacion de evidente desigualdade social, e que a
producién cultural, cientifica e comercial realizada en lingua galega atope grandes dificultades para se poder desenvolver
en normalidade no noso propio pais.

A Area de Cultura da Deputacién da Corufia, consciente desta realidade e convocante desta lifia de subvenciéns,
considera que as administracions publicas galegas temos a obriga legal e o deber politico de garantir que non se produzan
discriminacions nin desigualdades, sexan estas da natureza que sexan, e dentro delas tampouco as que se dan nos usos
linguisticos. O ambito publico debe ser exemplar no seu esforzo e compromiso para facer posible en Galicia 0 que hoxe non
0 é: vivir con normalidade en galego, en todos 0os campos da vida social, cultural e econémica. Para logralo, son fundamen-
tais as politicas publicas que apoien claramente a diversidade cultural e garantan o dereito a producion e ao acceso cultural
no noso idioma. Non desenvolver politicas de apoio a lingua galega supdon contribuir, por deixacion de responsabilidade
publica, @ sta minoracion social e a continuidade e agravamento da desigualdade hoxe existente.

1.2 Réxime xuridico especifico
Lei 55/2007, do 28 de decembro, do Cine.
Base 2.- Financiamento, contia e réxime de minimis

Estas axudas financianse con cargo ao Orzamento xeral da Deputacién para o exercicio 2024 na aplicacién orzamen-
taria 0612/3343/479 por un importe de 150.000,00 €. Poderase incrementar a contia maxima dos créditos dispoiibles
para esta convocatoria no caso de existir crédito adecuado e suficiente.

As entidades deberan presentar un orzamento minimo de gasto de 10.000,00 €.

A axuda da Deputacion tera un importe maximo de 30.000 € por proxecto e non podera superar o0 75% do orzamento
subvencionable.

Cada empresa podera presentar varias solicitudes. En todo caso o importe total das subvencions concedidas non
podera superar os 45.000 €.

0 importe total das axudas plblicas concedidas para o mesmo obxecto non pode superar o 80% do orzamento de gastos.
Caso contrario, reducirase a subvencion da Deputacion ata acadar este limite.

O importe total das axudas de minimis concedidas por un estado membro & empresa beneficiaria non poderan exceder de
200.000 € durante calquera periodo de tres exercicios fiscais, de conformidade co previsto no artigo 3 do Regulamento (UE) n°®
1407/2013, relativo a aplicacion dos artigos 107 e 108 do Tratado de funcionamiento da Unidn Europea as axudas de minimis.

Base 3.- Obxecto
Contémplanse diias modalidades no obxecto deste programa.

a. 0 apoio aos contidos audiovisuais galegos (longametraxes, curtametraxes, documentais, etc. feitas en Galicia)
para a sua distribucién e exhibicién en lingua galega (VO, VOSG ou dobraxe ao galego).

b. O apoio a distribucion en lingua galega (VO, VOSG ou dobraxe ao galego) de contidos audiovisuais non galegos
(longametraxes, curtametraxes, documentais, etc. feitas féra de Galicia).

A efectos de xustificacion, para a distribucién, comercializacion e exhibicién da peza audiovisual en calquera das duas
modalidades anteriores unicamente seran subvencionables os gastos necesarios que se detallan no apartado 7- gastos
subvencionables- e considerarase cumprida a esixencia de vinculo territorial coa provincia cando se realicen proxecciéns
publicas en cando menos tres concellos diferentes da provincia da Coruia.

Esta convocatoria subvenciona todas aquelas actividades que tefian por obxecto a promocion e difusiéon de produciéns
cinematograficas e audiovisuais (ficcion, documental e animacion), de calquera duracion e en calquera dos formatos e
medios de difusién, encaminadas a suUa proxeccion en salas de exhibicion publicas ou privadas da provincia da Coruia.

Os proxectos presentados e a ligazén de visionado deberan estar maioritariamente en lingua galega ou acreditar na sua
solicitude a sua subtitulacién ou dobraxe ao galego. Esta convocatoria unicamente subvenciona a distribucion dos filmes en
lingua galega. En caso de dubida sera a Comision de Valoracion Técnica designada quen informe e emita valoracion sobre
0 cumprimento deste requisito.

Base 4.- Entidades solicitantes

Poderan acceder a esta lina de axudas as persoas fisicas ou xuridicas, constituidas como entidades lucrativas produ-
toras ou distribuidoras audiovisuais independentes, establecidas nun estado membro da Unién Europea, que acrediten que
realizan as actividades obxecto deste programa.

Por empresa produtora entenderanse as persoas fisicas ou xuridicas que estean legalmente constituidas. A empresa
produtora debe posuir a titularidade de, como minimo, 0 20% da propiedade do negativo e dos dereitos de explotacion da
obra audiovisual.

Por empresa distribuidora entenderase a persoa fisica ou xuridica inscrita no rexistro do ICAA como empresa distribui-
dora e titular dos dereitos de exhibiciéon “theatrical” e non “theatrical”.

A inscricién no rexistro e a titularidade dos dereitos deberan acreditarse coa solicitude.

Quedan excluidas desta lina de axudas as cooperativas sen animo de lucro que poderan presentarse aos programas
destinados as entidades sen animo de lucro.

Base 5.- Compromisos e obrigas especificas
Ademais dos compromisos e obrigas previstas na parte xeral, as entidades teran os seguintes de xeito especifico:

Faceren constar expresamente o logotipo da Deputacion da Coruiia nas pezas audiovisuais subvencionadas, na
relacion de apoios recibidos, usando a férmula: Apoio a distribucién da Deputacién da Coruna.

Incluir o logotipo da Deputacion da Corufia en toda a informacién (impresa, informatica ou audiovisual) que fixeren
das actividades subvencionadas.

Incluir o logotipo da Deputacién da Coruiia na sua paxina web.

As obrigas de publicidade entenderanse desde a data de concesion ata o pagamento da subvencion.

Base 6.- Exclusions

Non se subvencionaran solicitudes que exclian a lingua galega. Os proxectos subvencionados deberan ter como
lingua vehicular de desenvolvemento a lingua galega, asi como tamén o sera dos soportes divulgativos das activi-
dades (paxina web, redes sociais, cartelaria, folletos e equivalentes) e de calquera outro aspecto vinculado, sen
que iso exclda a posibilidade de utilizaren tamén outras linguas.

Os/as socios/as ou accionistas cunha participacion igual o superior ao 10% dunha sociedade non poderan
solicitar subvencién a nivel individual se xa a presentaron como parte da sociedade e viceversa.

Base 7.- Gastos subvencionables
Teran a consideracién de gastos subvencionables dentro desta lifia, aqueles gastos que resulten necesarios para a

distribucién,comercializacion e exhibicién da peza audiovisual nos concellos da provincia da Coruia e que se atopen dentro
dos seguintes cddigos de concepto de gasto:

Conta | Descricion da conta

607 | Traballos realizados por outras empresas

624 |Transportes (so gastos de desprazamentos concertados con terceiros en transporte piblico ou privado agas os que deban incluirse na conta 629)

627 | Publicidade e propaganda

629 | Comunicacions e outros servizos (s6 gastos de viaxe desprazamento, manutencién ou aloxamento) do persoal da entidade necesarios para a realizacion da actividade)

640 | Soldos e salarios

641 |Indemnizacions

642 | Seguridade Social

Gastos imprevistos (ate un 5% do importe total do orzamento subvencionable)

Consideracions respecto aos gastos subvencionables:

Todos os gastos subvencionables deberan estar directamente relacionados coa distribucion,comercializacion e
exhibicion da peza audiovisual nos concellos da provincia da Coruia. Non se subvencionan en ninglin caso gastos
indirectos ou propios do funcionamento ordinario da entidade solicitante (persoal non adscrito especificamente
ao proxecto, gastos de asesoria, cotas empresariais, gastos xerais...).

Unicamente seran obxecto de axuda os gastos de caracter corrente, en ninglin caso bens inventariables.

Para os gastos de persoal correspondentes a actividade subvencionable, debera aclararse na memoria xustifica-
tiva a necesidade ou relacion dos gastos de persoal co obxecto da subvencidn, indicando o detalle da xornada
laboral imputada ao proxecto subvencionado e as tarefas levadas a cabo por cada traballador/a ou socio/a.

Pagina4/ 11

Nimero de anuncio 2024/207



BOLETIN OFICIAL DA PROVINCIA DA CORUNA BO P BOLETIN OFICIAL DE LA PROVINCIA DE A CORUNA
Venres, 12 de xaneiro de 2024 [Numero 10] Viernes, 12 de enero de 2024

- No caso de que a solicitante sexa unha persoa fisica (autbnomos), o Unico gasto subvencionable seran as
cotizaciéns & Seguridade Social.

- No caso de socios e administradores suxeitos ao réxime especial de traballadores autonomos, o Unico gasto
subvencionable seran as cotizacions a Seguridade Social.

- No caso de socios e administradores suxeitos ao réxime xeral da Seguridade Social ou asimilado, admitirase o
gasto de persoal ( soldos e salarios, e seguridade social) co limite do 60% do orzamento subvencionado que
se ha xustificar.

Na conta 607 - Traballos realizados por outras empresas incliense:
- Traballos necesarios para o proxecto encargados a outras empresas.

- Os gastos de manutencion e aloxamento necesarios para a realizacion da actividade, que non son non imputa-
bles a conta 629 por non ser persoal propio da empresa.

Consideraranse gastos imprevistos aqueles necesarios para o desenvolvemento da actividade que non foran incluidos
no orzamento inicial. A entidade debera aclarar o seu contido e a conta & que son imputables.

Non son gastos subvencionables neste programa:

Os gastos de desprazamento, manutencion e aloxamento, agas que estean vinculados directamente ao desenvol-
vemento do proxecto subvencionado.

Estes gastos deberan especificarse detalladamente na memoria da xustificacion, indicando o motivo, persoas e datas.
Ademais, para o caso dos desprazamentos debera indicarse a orixe e o destino.

Os gastos financeiros.

Os gastos protocolarios (agasallos, caterings...) salvo que estean vinculados directamente ao obxecto da sub-
vencioén (servizos de restauracion, almorzos cos medios pola estrea do filme, etc) e que nunca poderian exceder

0 5% do orzamento subvencionado que se ha xustificar. Estes gastos deberan especificarse motivadamente no
orzamento.

O IVE ou, de ser o caso, 0os impostos indirectos equivalentes cando sexan susceptibles de recuperaciéon ou
compensacion, non teran a consideracion de gastos subvencionables. Polo tanto, no caso de que o beneficiario
estea suxeito a obriga de presentar declaracién de IVE, o importe maximo imputable de cada gasto sera a base
imponible. Noutro caso (operacions exentas de IVE), a entidade podera imputar o total da factura para cada gasto.

Base 8.- Periodo subvencionable

As actividades obxecto deste programa deben realizarse no periodo comprendido entre o 1 de abril de 2024 e o 31 de
marzo de 2025 .

Base 9.- Compatibilidades e exclusions

As subvenciéns destes programas son compatibles con outras subvenciéns, axudas, ingresos ou recursos para a
mesma finalidade, procedentes de calquera outra administracién ou ente publico ou privado, nacional, da Unién Europea
ou de organismos internacionais.

As subvenciéns deste programa son incompatibles con calquera outra lifia de subvencién do Servizo de Accién Social,
Cultural e Deportes.

Non seran obxecto de subvencion neste programa:

Os proxectos que xa foran estreados ou exhibidos na provincia da Coruna antes do 1 de xaneiro de 2024. Non
se considerara como estrea as proxeccions previas a sua distribucion convencional que puidesen terse feito en
festivais.

As actividades xa subvencionadas pola Deputacién da Corufa no presente exercicio. Non se podera financiar
0 mesmo obxecto cunha subvencion de concorrencia e outra nominativa, por seren incompatibles, asi que a/o
beneficiaria/o teria, necesariamente, que renunciar a unha delas.

As actividades promovidas por persoas ou entidades que foran sancionadas ou condenadas por resolucion ad-
ministrativa ou sentenza firme pola comisién de condutas discriminatorias nos termos dispostos na Lei organica
3/2007, do 22 de marzo, para a igualdade efectiva entre mulleres e homes, na Lei organica 1/2004, do 28 de de-
cembro, de medidas de proteccion integral contra a violencia de xénero, asi como no Decreto lexislativo 2/2015,
do 12 de febreiro, polo que se aprobou o Texto refundido das disposiciéns legais da Comunidade Auténoma de
Galicia en materia de igualdade.

As actividades promovidas por persoas ou entidades que utilicen na sua actividade linguaxe sexista ou empreguen
a imaxe da muller como reclamo ou connotaciéns de tipo sexual ou denigrante segundo o disposto no Decreto
lexislativo 2/2015, do 12 de febreiro.

As actividades xa incluidas na Rede Cultural da Deputacién da Coruia.
Base 10.- Valoracion das solicitudes e concesion

A concesién das subvencions realizarase mediante réxime de concorrencia competitiva e sera aprobada por resolucion
da presidencia, polo procedemento de concesion provisional/definitiva regulado nas bases xerais destas axudas.

A cantidade que se concedera sera a suma agregada dos diferentes criterios e as suas respectivas ponderacions,
tendo en conta os limites maximos e minimos cuantitativos e porcentuais establecidos, asi como o redondeo ao céntimo
das cantidades resultantes.

A seleccién das peticions e a contia das subvenciéns determinarase despois da consideracion dos proxectos, de
acordo cos baremos establecidos nesta convocatoria.

Para a revision das solicitudes, o baremo e puntuacién destas crearase unha comision técnica, que estara composta
por tres persoas expertas e de reconecida traxectoria no ambito audiovisual obxecto de esta convocatoria, que non tenan
relacion con ningun dos solicitantes nin relacion directa cos proxectos que se poidan presentar.

Esta comision podera proponer a exclusion de solicitudes por inadecuacion argumentada destas ou falta de calidade
minima dos proxectos para 0s que se solicita a axuda.

As memorias coa informacién das solicitudes deberan contemplar toda a informacién a que se fai referencia no anexo
1 desta convocatoria, para posibilitar a adecuada valoracién das solicitudes. Non se teran en conta para a puntuacion -nin
se fara requirimento deles- aqueles aspectos da memoria non acreditados ou non informados debidamente polo solicitante.

VALORACION AUTOMATICA.

A seleccién das peticiéns e a contia das subvenciéns determinarase despois da consideracion das actividades que se
van realizar, de acordo cos baremos establecidos nesta convocatoria.

1.Caracter de estrea comercial na provincia da Coruiia (ata 25 puntos)
A estrea do contido audiovisual, dentro do Estado espanol, realizase na provincia da Corufa: 10 puntos.
Proxeccion da estrea (ata 10 puntos):
- Versién orixinal en galego: 10 puntos.
- Version orixinal subtitulada ou dobrada ao galego: 5 puntos
Incorporacion de sistemas de accesibilidade para persoas con discapacidade visual e/ou auditiva: 5 puntos.
Para a valoracion deste item terase en conta a estrea comercial pero non as proxeccions previas en festivais.

2. Distribucion e comercializacion da producion audiovisual en salas de exhibicion publicas ou privadas da provincia da
Coruiia (ata 15 puntos).

Mais de 6 concellos, 15 puntos.
Seis concellos, 12 puntos.
Cinco concellos, 9 puntos.
Catro concellos, 6 puntos.

Tres concellos, 3 puntos.

3. Apoio a producion feminina e criterio de xénero. Se a porcentaxe de mulleres no equipo técnico supera o 40%. Para
a sUa consideraciéon entenderase por equipa técnica as persoas xefes e primeiras axudantes das equipas de direccion,
producion, fotografia, iluminacion, direccion de arte, son, montaxe e posproducion. Ata 3 puntos.

4. Solidez financeira da campana de promocion (ata 7 puntos). Valoraranse as achegas de fondos propios da entidade
organizadora, asi como patrocinios de entidades privadas con respecto ao orzamento subvencionable, admitindo como
fondos propios as achegas de financiamento doutras administraciéns publicas das cales se obtivese algun tipo de axuda:

No momento da xustificacion, debera acreditarse o cumprimento das circunstancias polas que se obtiveron os puntos
da valoracién automatica.

No caso de que non se acrediten a execucion todas as circunstancias polas que se obtiveron puntos determinantes
para fixar o importe concedido, adaptarase o importe a aboar en funcién dos puntos que realmente se acreditan, podendo
dar lugar a perda do dereito ao cobro da subvencién no caso de non acadar a puntuacién minima.

VALORACION DA COMISION TECNICA

Para a valoracion técnica utilizarase a ligazon de visionado do proxecto presentado pola entidade solicitante. A Comisién
podera descartar calquera proxecto presentado se considerar, de xeito argumentado, que non é posible realizar a sua
valoracién de xeito adecuado ou ben non cumpre cos requisitos desta convocatoria.

1.- Caracteristicas e calidade da producién audiovisual (ata 20 puntos).

Calidade contrastada e interese cultural da producién audiovisual -avaliada pola seleccién en festivais, mostras
de prestixio ou apoios oficiais a producion nalgunha fase do desenvolvemento e producion-. Ata 10 puntos.

Producién orientada especificamente a infancia e xuventude. Ata 3 puntos.

Producidén de marcada vocacion creativa e/ou experimental de dificil comercializacién ou estrea en salas comer-
ciais. Ata 4 puntos.

Vinculacién profesional coa provincia da Coruna da persoa ou persoas directora ou guionista do filme. Ata 3
puntos.

2. Comunicacion online e offline (ata 15 puntos)

Producién de web e perfis especificos da campana de promocion en redes sociais e utilizacién de novas tecno-
loxias e innovaciéon na distribucién e comercializacion do produto audiovisual. Deben presentarse os enlaces
directos a webs e redes en funcionamento. Ata 5 puntos.

Plan de comunicacién do evento. Ata 10 puntos:

- a estratexia de promocion e distribucion (ata 5 puntos)

- aamplitude de medios ao que vai dirixido e o periodo de tempo dedicado a execucion do plan (ata 5 puntos).
3. Valoracion solvencia e traxectoria da empresa solicitante (ata 15 puntos).

Traxectoria profesional e experiencia no ambito especifico da distribucién: ata 10 puntos. Valorarase en base a
informacién que figure na ficha do historial da empresa.

Sinerxia co audiovisual galego: Equipo técnico-artistico galego, localizaciéns en Galicia, empresas de servizos
galegas, etc: ata 5 puntos. Valorarase en base a informacion que figure na ficha de producién do filme.

Base 11.- Prazo de xustificacion

A xustificacion podera presentarse a partir do dia seguinte & publicacion da resolucion de concesion definitiva das
subvenciéns no BOR O prazo para a xustificacion das subvenciéns rematara o dia 30 de maio de 2025, as 14:00 horas.

Disposicion adicional primeira
A presentacion dunha solicitude de subvencién supén a aceptacion das correspondentes bases reguladoras.
Disposicion adicional segunda

En ningln caso a presente convocatoria xerara dereito a favor das entidades solicitantes mentres non se dean as
condiciéns orzamentarias, procedementais e xuridicas de aplicacion.

3.- ANEXO DOCUMENTACION
ANEXO |- Documentacion da solicitude.
Os solicitantes tefien que achegar:
1. Declaraciéns e compromisos xerais
2. Declaracions sobre os datos de valoracion automatica
3. Memoria do proxecto
4. Datos econémicos da solicitude: importe, orzamento e declaracién das fontes de financiamento
5. Documentacién complementaria
1.- Declaracions e compromisos xerais
Declaro que as actividades obxecto da subvencion se realizaran no ambito territorial da provincia da Coruna.
Declaro que se empregara a lingua galega na presentacion, desenvolvemento e difusion social do proxecto

Declaro que nin eu nin a entidade que represento estamos incursos nas causas de incompatibilidade ou incapa-
cidade para seren beneficiarias ou percibiren subvenciéns da Administracién Publica, dispostas no art. 13 da Lei
xeral de subvenciéns 38/2003, do 17 de novembro .

No caso de que algunha das actividades que execute a entidade solicitante implique o contacto habitual con me-
nores de idade, certificacion de que comprobou que o persoal ao seu cargo non foi condenado por sentenza firme
por ningun delito contra a liberdade e indemnidade sexual, que inclie a agresion e abuso sexual, acoso sexual,
exhibicionismo e provocacién sexual, prostitucion e explotacién sexual e corrupcién de menores, asi como trata de
seres humanos. Igualmente, para o persoal que se incorpore con posterioridade &s actividades subvencionadas,
compromiso de facer a comprobacién a que se refire este apartado.

No caso de que a realizacién das actividades non implique o contacto habitual con menores de idade, deberan
achegar unha certificacion da entidade neste senso.

Declaro que a entidade que represento se responsabiliza da veracidade da informacién que consta na documen-
tacién achegada, que a Deputacion da Coruna podera comprobar en calquera momento

Declaro que a entidade cumpre todos os requisitos esixidos as entidades solicitantes na Ordenanza Xeral de subven-
cioéns e transferencias da Deputacion Provincial da Coruna e nas Bases reguladoras da presente convocatoria e, no
caso de resultar beneficiaria da subvencion, comprométese a cumprir fielmente todas as obrigas e compromisos re-
collidos nas mesmas e a acreditar de forma fehacente o seu cumprimento no caso de ser requirido pola Deputacion.

Declaro conecer a informacion relativa & proteccion de datos (base 13 das bases xerais).

No caso de que a solicitante sexa unha persoa fisica, declaracién de que non forma parte, cunha participacion
igual o superior ao 10%, dunha sociedade que solicite outra subvencién na mesma convocatoria.

2. Declaracions sobre os datos de valoracion automatica

A estrea comercial do contido audiovisual, dentro do Estado Espanol, realizase na provincia da Corufa. Non se
teran en conta as proxeccions previas en festivais.

Proxeccion da estrea en version orixinal en galego
Proxeccion da estrea en version version orixinal subtitulada ou dobrada ao galego
Incorpéranse sistemas de accesibilidade para persoas con discapacidade visual e/ou auditiva

Distribucién e comercializacion da producién audiovisual en salas de exhibiciéon publicas ou privadas da provincia
da Coruna.

Criterio de xénero. Se a porcentaxe de mulleres no equipo técnico supera o 40% (indicar o %). Para a sua con-
sideracion entenderase por equipa técnica as persoas xefes e primeiras axudantes das equipas de direccion,
producioén, fotografia, iluminacién, direccion de arte, son, montaxe e posproducion.

Solidez financiera da campana de promocién. Porcentaxe da achega de fondos propios da entidade organizadora
(incluindo axudas doutras administraciéns publicas), asi como patrocinios de entidades privadas con respecto ao
orzamento subvencionable

3. Memoria do proxecto

Memoria completa e detallada do proxecto de promocidn e comercializacion en galego da pelicula ou peza audiovisual,
con apartado especifico para o desenado para a provincia da Corufa para o cal se solicita a subvencién, que contera todos
0s aspectos que se valoraran segundo o establecido na base 10.

Debera conter o plano e calendario de distribucion, onde se indique a programacion completa, copias e salas nas que
esta previsto estrear ou comercializar a producién audiovisual, asi como o plano de promocién e publicidade na provincia
da Coruna con indicacién dos medios onde se contrate publicidade.

4. Importe da subvencion, outros ingresos e orzamento
A entidades solicitantes presentaran neste apartado:
Importe da subvencién solicitada, que podera acadar como maximo o 75% do orzamento de gastos.

Orzamento desagregado con e sen IVE co maximo detalle posible, no que figuren todos os gastos subvenciona-
beis e todas as fontes de ingresos previstos (monetarios ou en especie).

Fontes de financiamento do proxecto (achega da entidade solicitante, outros recursos externos para o autofinan-
ciamento), asi como declaraciéon doutras subvenciéns concedidas ou solicitadas para 0 mesmo obxecto. S6 se
valoraran as achegas nominativa e cuantitativamente consignadas neste documento.

5. Documentacion complementaria
No caso de persoas fisicas:

Poder suficiente da persoa representante e asinante da solicitude para actuar en nome da persoa solicitante.

Certificado de Situacion Censual da Axencia Estatal Tributaria actualizado.
Informe de Vida laboral do/a auténomo/a.
No caso de persoas xuridicas:
Poder suficiente da persoa representante e asinante da solicitude para actuar en nome da persoa xuridica solicitante.
Certificado de Situacion Censual da Axencia Estatal Tributaria actualizado.
Estatutos ou calquera outro documento analogo que acredite a condicién de empresario.
Escritura de constitucion.
Certificado de inscricién no rexistro publico correspondente.
Todos os solicitantes deben presentar a seguinte documentacion xeral, estruturada nos seguintes apartados:

Certificacion de estar inscrita no rexistro do ICAA como empresa produtora ou distribuidora e ser titular dos dere-
itos de exhibicion “theatrical” e non“theatrical” na data de finalizacién do prazo de presentacién de solicitudes.

Curriculum e traxectoria no campo audiovisual da persoa ou persoas directora ou guionista do filme, para os
efectos da valoracion da vinculacién profesional coa provincia da Coruiia ( traballos realizados na provincia, sobre
tematicas ou autores da provincia ...)

Ficha do historial do solicitante no campo audiovisual.
Ficha de producién do filme para o que se solicita a axuda.

Enlace de visionado do proxecto para ser correctamente avaliado, que debera estar accesible ata 0 momento
da concesion da subvencion.A Comisién podera descartar calquera proxecto presentado se considera, de xeito
argumentado, que non é posible realizar a valoraciéon do proxecto presentado de xeito adecuado conforme as
bases desta convocatoria.

Acreditacién da propiedade dos dereitos de explotacion da producion audiovisual.

Declaracién das subvenciéns obtidas nos tres ultimos exercicios fiscais, para os efectos de comprobar que non
exceden de 200.000 €, de conformidade co previsto no artigo 3 do Regulamento (UE) n°® 1407/2013, relativo a
aplicacion dos artigos 107 e 108 do Tratado de funcionamento da Unién Europea as axudas de minimis.

Declaracion responsable da valoracion de horas que motiven a prevision de nédminas e gastos de seguridade
social directa e exclusivamente asociados a este proxecto.

Solicitude de autorizacién, se procede, en caso de que a persoa solicitante concerte a execucidn total ou parcial
da actividade ou proxecto subvencionado con persoas fisicas ou xuridicas vinculadas a entidade, (segundo o
disposto no artigo 29.7, d, da Lei Xeral de subvenciéns e artigo 68 do Regulamento desta Lei aprobado por RD
887/20016, do 21 de xullo)

Certificaciéns das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas suas obrigas tributarias e coa Seguridade Social. Poderd omitirse
a presentacion desta documentacién sempre que autorice expresamente na Plataforma SUBTEL a consultas
tributarias e non se opona & consulta de datos da Seguridade Social.

ANEXO II- Documentacion da xustificacion

Certificaciéns das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas suas obrigas tributarias e coa Seguridade Social. Podera omitirse
a presentacién desta documentacion sempre que autorice expresamente na Plataforma SUBTEL a consultas
tributarias e non se opona & consulta de datos da Seguridade Social.

Memoria das actividades desenvolvidas na anualidade, que conterd como minimo os seguintes aspectos:

- As actividades realizadas, con indicaciéon do cumprimento dos requisitos da base 5 e todos os aspectos valo-
rados segundo o establecido na base 10.

- Temporalizacién, ambito territorial, cuantificacion e perfil das persoas beneficiarias.

- Repercusién en medios de comunicacion e redes sociais, indicacion dos resultados obtidos e as desviacions
acaecidas.

- Acreditacion de que todos os gastos imputados estan directamente relacionados coa distribucion, comerciali-
zacion e exhibicion da peza audiovisual nos concellos da provincia da Coruna.

- No caso de que se imputen gastos de desprazamento, manutencion e aloxamento especificarase detallada-
mente a vinculacién destes gastos co obxecto subvencionado, indicando o motivo, persoas e datas. Ademais,
para o caso dos desprazamentos debera indicarse o orixe e o destino.

- No caso de que se imputen gastos de persoal debera acreditarse a necesidade ou relacion destes gastos
co obxecto da subvencion, indicando o detalle da xornada laboral imputada ao proxecto subvencionado e as
tarefas levadas a cabo por cada traballador/a ou socio/a.

Certificacion acreditativa dos gastos realizados, con identificacion das persoas acredoras (nome da empresa e
NIF ou, no seu caso, nome, apelidos completos e sen abreviaturas e NIF), dos conceptos de gasto e dos tipos de
documentos (n° de factura ou documento equivalente, importe, data completa de emision e detalle da retencién
do IRPF, nos casos que proceda) e das desviaciéns acontecidas en relacién ao orzamento. Este documento debe-
ré descargarse dende a plataforma SUBTEL logo de ter completada na mesma a “Relacion de gastos” cos datos
dos xustificantes de gasto.

Relacion clasificada dos gastos realizados (a cubrir na plataforma telematica Subtel), na que deberan achegar:

- As facturas ou documentos equivalentes dos gastos correspondentes as actividades subvencionadas de forma
detallada, comprensible, e con prezos unitarios, incluindo obrigatoriamente o titulo dos filmes subvencionados.

- No caso de gastos de persoal suxeitos ao reximen xeral da Seguridade Social ou asimilado correspondentes a
actividade subvencionable, gravaranse para cada traballador/a e mes dous rexistros:

Un na conta 640, indicando na columna "importe" o total devengado da némina e na columna "imputado"
0 importe que corresponda en funciéon do tempo destinado ao proxecto subvencionado, achegando a
correspondente némina e o xustificante de pago da mesma.

Outro na conta 642, indicando na columna "importe" o liquido total da cota empresarial e na columna
"imputado" o importe que corresponda en funcién do tempo destinado ao proxecto subvencionado, xusti-
ficado mediante o informe de “Calculos globais do/a traballador/a”.

- No caso de gastos de persoal suxeitos ao réxime especial de traballadores autonomos correspondentes a
actividade subvencionable, gravaranse para cada traballador/a e mes un rexistro:

Na conta 642, indicando na columna “importe” o liquido total da cota de auténomos, e na columna “impu-
tado” o importe que corresponda en funcién do tempo destinado ao proxecto subvencionado, xustificado
mediante o xustificante bancario do pagamento da cota.

Declaracion de si esta ou non exenta de IVE e se esta suxeita & regra de rateo a porcentaxe deducible, xa que
s6 podera terse en conta o cargo con dito imposto cando sexa soportado pola entidade e na porcentaxe que non
sexa deducible.

Declaracién da entidade na que se faga constar que o gasto foi reflectido, na forma preceptiva, no libro de conta-
bilidade da entidade, segundo o disposto no art. 14.1 da Lei 38/2003, do 17 de novembro, xeral de subvencions.

No caso de que o gasto a un mesmo provedor sexa superior a 15.000 €, (IVE excluido) , nos termos do artigo
31.3. da Lei 38/2003 debera achegar os tres orzamentos solicitados, e a motivacién da contratacion da empresa
seleccionada.

Relacion detallada de todos os ingresos de natureza publica ou privada obtidos das subvencions doutras admi-
nistraciéns publicas ou entidades privadas para o0 mesmo obxecto e durante o periodo subvencionable, con indi-
cacion do seu importe e procedencia, asi como dos ingresos que xere a propia actividade subvencionada ou, pola
contra, declaracién de non ter outros ingresos publicos ou privados para o mesmo obxecto. S6 se consideraran
ingresos concorrentes aqueles con ambito territorial provincial ou a parte proporcional no caso de ingresos de
ambito distinto ao provincial.

No caso de concorrencia de subvencions publicas que estean xustificadas, podera achegarse certificacion da
administraciéon que lla concedeu, na que se detallen os conceptos subvencionados e os importes xustificados,
asi como o periodo ao que se refiren os gastos.

Designacion de conta bancaria da entidade no modelo aprobado pola Deputacion da Coruna e certificado acre-
ditativo da titularidade da conta emitido e asinado electronicamente pola entidade bancaria correspondente. En
caso de que estes datos xa consten no ficheiro de terceiros da Deputacién, non resultara preciso achegar estes
documentos.

Acreditacion do cumprimento das obrigas de publicidade contempladas na base 5: compromisos e obrigas espe-
cificas. Debera achegar fotografias, imaxes ou enlaces directos onde se poida realizar a comprobacion.

De conformidade co art. 29.7.d da Lei 38/2003, do 17 de novembro, xeral de subvencions, no caso de que na certifica-
cion de gastos figuren persoas acredoras, tanto fisicas como xuridicas vinculadas coa entidade beneficiaria, estes deberan
corresponderse cos indicados na solicitude de subvencion e para as que se outorgase a autorizacion expresa da Deputacion.

Unicamente se admitiran xustificantes de gastos correspondentes a actividades realizadas entre o 1 de abril de 2024
e 0 31 de marzo de 2025. Os xustificantes de gasto teran que estar expedidos no periodo sinalado.

4.- ANEXO CRITERIOS INTERPRETATIVOS PARA A TRAMITACION DAS SUBVENCIONS

Aos efectos de facilitar a xustificacion das subvencions concedidas, achéganse os seguintes criterios de interpretacion
para a tramitacion das mesmas:

1. No que respecta aos gastos, deberan de estar en todo caso vinculados ao proxecto (non se admiten gastos de
caracter xeral) e por tanto consideraranse validamente xustificados os gastos que indubidablemente sexan necesarios para
0 desenvolvemento do proxecto presentado e estean dentro dos gastos subvencionables de conformidade co disposto na
base 7. Son gastos necesarios segundo a xurisprudencia aqueles que sexan necesarios para a viabilidade do proxecto ou
conculquen nun maior beneficio econémico do mesmo.

2. No que atinxe aos gastos do persoal das entidades (contas 640, 641 e 642), admitirase como gasto validamente
xustificado o documentado mediante as néminas dos traballadores dependentes e suxeitos ao réxime xeral da Seguridade
Social e dos socios e administradores suxeitos ao réxime xeral da Seguridade Social ou asimilado. No caso de socios
e administradores suxeitos ao réxime xeral da Seguridade Social ou asimilado admitirase o gasto co limite do 60% do
orzamento subvencionable.

No caso dos socios e administradores suxeitos ao réxime especial de traballadores auténomos, o uUnico gasto subven-
cionable seran as cotizacions a Seguridade Social.

3. En materia de operacion vinculadas:

Os servizos profesionais prestados polos socios baixo unha relacion laboral non dependente, no caso de que xustifiquen
estes gastos mediante unha factura para a retribucion dos seus servizos, considerarase que concorre o suposto recollido
no artigo 27 da Lei de Subvencions (operaciéns vinculadas) e no artigo 68.2 do Real Decreto 887,/2006 polo que se aproba
o Regulamento da Lei xeral de subvencions, e non podera superar o 40% do importe da actividade subvencionada.

Sobre as operacions vinculadas, pode consultar os supostos de vinculacion recollidos no artigo 27 da Lei de Subven-
cions (operaciéns vinculadas), no artigo 68.2 do Real Decreto 887/2006 polo que se aproba o Regulamento da Lei xeral
de subvencions e no artigo 22 da Ordenanza xeral de subvenciéns (BOP n°® 72 do 15 de abril de 2019).

En todo caso, para as operacions vinculadas sera de aplicacion o disposto na base 11 das xerais dos programas de
subvenciéns da Deputacion da Coruna.

4. En materia de subcontratacion:

Enténdese subcontratacion a contratacion de prestacions que poderia realizar a entidade solicitante por si mesma
por estar comprendidas dentro do seu ambito de actividade.

Para valorar a concorrencia de subcontratacion comprobarase o obxecto social da entidade solicitante recollido
nos seus estatutos, asi como os epigrafes do IAE nos que se atope dada de alta. No caso de discrepancia,
prevalecera este Ultimo.

Non se considera subcontratacion os gastos nos que incorran as entidades solicitantes para a realizacion por si
mesmas da actividade subvencionada (art. 29 da Lei xeral de subvenciéns).

Finalmente non se considera subcontratacién a prestacion de servizos de intermediaciéon en materia de publicida-
de (axencias de publicidade) sempre que se poda acreditar que non incrementa o custe dos servizos prestados e
cumpren o previsto no artigo 22.1 da Ordenanza xeral de subvencions.

A Coruna, 10 de xaneiro de 2024
O presidente, O secretario accidental,
Valentin Gonzalez Formoso Miguel Iglesias Martinez

